
Arreste un peu mon cceur, ou vas-tu si courant ?

— Je vay trouver les yeux qui sain me peuvent rendre.
— Je te prie, atten moy — Je ne te puis attendre :

Je suis pressé du feu qui me va devorant.

Helas, mon pauvre cceur, que tu es ignorant,

Tu ne sgauroys encor’ ta misere comprendre :

Ces yeux d’un seul regard, te reduiront en cendre :
Ce sont tes ennemis, t’iront ilz secourant ?

— Envers ses ennemis si doucement on n’use :

Ces yeux ne sont point telz. — Ha ! c’est ce qui t’abuse :
Le fin Berger surprend I’oyseau par des apatz.

— Tu t’abuses toy-mesme, ou tu me porte envye,
Car I’oyseau malheureux s’envolle a son trespas,
Moy ! je volle a des yeux qui me donnent la vie.

Dialogue de Philippe Desportes

